
- hvar er Javnaðarflokkurin! 
 
Val verður til fólkatingið 13. november.  Orðaskiftið 
í donsku miðlunum snýr seg um heimligar politiskar 
spurningar frá morgni til myrkurs. Av tí at valstríðið  
er bert knappar tríggjar vikur drúgt, telur hvør tími í 
valstríðnum fyri tey uppstillaðu. 

Høvuðsspurningurin til danska valstríðið er enn 
einaferð útlendingamálið, har Anders Fogh Rasmussen 
spældi eina politiska fintu dagin fyri hann útskrivaði 
valið. Púra óvæntað lovaði hann barnafamiljum, sum 
í áravís hava búð á donskum flóttafólkalegum at 
búseta og útbúgva seg uttan fyri legurnar. Soleiðis 
hálaði forsætisráðharrin lætt og elegant tenninar út 
úr mótstøðufólkunum, ið høvdu sæð fram til at brúka 
innistongdu og sálarliga niðurpíndu barnafamiljurnar 
til valskjúts. Við at nokta hesum neyðars flóttafólkum 
at arbeiða í Danmark gjørdi hann samstundis frilluni Piu 
Kjærsgaard til vildar. 

Vælferð er eisini høvuðsevnið í danska valstríðnum, 
har Helle Thorning-Schmidt hevur sett sær fyri 
at seta vælferðina upp ímóti nýliga samtykta 
skattareforminum. Vælferðaorðaskiftið snýr seg 
eisini um hægri løn til tey lægstløntu almennu 
starvsfólkini, og innan heilsuøkið er tað serliga 
krabbameinsviðgerðin, sum verður umrødd í 
valstríðnum. 

Hvussu sær so politiska landakortið út! Eingin av 
vongunum tykist fáa meiriluta. Leikluturin hjá Dansk 
Folkeparti er nógv kølnaður, nú Nýggja Samgongan við 
Naser Khader tykist fáa nógvar tinglimir og kann harvið 
gerast tungan á vágskálini, um tað  verður Anders ella 
Helle, sum fáa valdið. Við Rás 2 segði Khader, at hann 
heldur vil stuðla eina borgarliga stjórn og fáa munandi 
ávirkan. Hann útilokaði  tó ikki samstarv til vinstru. 

Hvussu er so stætt her heima undan valinum! Enn 
er valstríðið ikki byrjað. Løgið nokk, so hava hvørki 
Javnaðarflokkurin ella Fólkaflokkurin stillað upp enn, 
og hetta kundi bent á eitt ávíst máttloysi. Sambart 
veljarakanningunum bendir eisini nógv á, at Tjóðveldi 
og Sambandsflokkurin vinna fólkatingssessirnar. Sera 
markanta profileringin hjá Sambandinum í seinastuni 
kann gerast bilett bæði til  fólkatingsborgina  og á 
ovastu rók á løgmansborgini.  

Tað er greitt, at fólkatingsvalið verður eitt slag av 
styrkiroynd undan komandi løgtingsvali. Tí kann tað 
undra mong, at flokkurin  hjá løgmanni enn ikki hevur 
latið við seg koma. Tað er í hvussu er ikki nakað gott 
signal at senda út til veljararnar, nú flokkurin kanska 
meira enn nakar annar hevur brúk fyri at profilera seg 
og greiða veljarunum frá, hvat hann vil frameftir og 
stendur fyri,  eftir fýra ár í óvanligari loyalitetstøðu í 
samgongu við borgarligar flokkar. 

Jokari Javnaðarfloksins, 
John Johannesen 
tingmaður, eitt av 
høvuðsnøvnum floksins til 
fólkatingsvalið, hevur 
veruliga víst 
Javnaðarfloksins hugsan 
um ríkisfelagskapin og 
hvussu teir ætla loysingina, 
um møguleikin verður at 
sleppa á fólkating.

Útmeldingar hansara:
- Ein Nýggj byrjan 

- Frælsur Felagsskapur 
- Ein skipan, sum merkir, 

at danska grundlógin 
verður ikki longur galdandi 
í Føroyum.

- Vit skulu hava eina 
nýggja byrjan

- Ein nýggjan sáttmála 
um ein frælsan felagsskap, 
har valdsbýtið millum 
partarnar er ásett

- øll hesi omanfyri 
nevndu eru sera vælkend 
orð og flosklar frá 
loysingarsamgonguni, sum 
fór til  samráðingar í 2000 
við danir um júst "skipaða 
loysing" og "frælsan 
felagskap" og eina skipan 
har grundlógin ikki varð 
galdandi í Føroyum.

John Johannesen sær út 
til at hava funnið Høgna’sa 
og Anfinn’sa manuskript í 
onkrari skuffu og so tikið 

nøkur av teirra slogans til 
sín sum síni og 
Javnaðarfloksins.

Nú vita so allir 
javnaðarveljarar sum ikki 
vilja loysing, hvar 
Javnaðarflokkurin stendur 
og enn einferð hava vit 
fingið svart upp á hvítt, at 
Javnaðarflokkurin ikki 
longur er 
ríkisfelagskapsflokkur, 
men ein reindyrkaður 
loysingarflokkur.

Tað má verða 
klokkuklárt fyri hvønn 
einasta 
ríkisfelagskapssinnaðan 
veljara, at 
Sambandsflokkurin er 
einasta og besta 
alternativið at umboða 
Føroyar og føroyska fólkið 
á fólkatnigið.

Javnaðarflokkurin og 

restin av 
loysingarvonginum er ein 
og sama greipa -  teir vilja 
allir avmontera hendan fyri 
føroyingar so gagnliga og 
mennandi felagskap.

Sambandsflokkurin er 
trygdin fyri at hetta ikki 
hendir.

Vel Sambandsflokkin 
tann 13. Novembur -  hann 
verjir og mennir tíni 
rættindi sum borgari í 
ríkinum.

Javnaðarfloksins loysingartónar

løgtingsmaður og næst­
formaður Sambandsfloksins

JoHAN DAHL

Gjald fyri valgreinar
Fram til valini komandi, fólkatingsvalið 13. November og løgtingsvalið 19. Januar, fer Sosialurin at taka gjald fyri valgreinar. Gjaldið er hálvur 
lýsingarprísur fyri  t. e. 90 oyru fyri millimeturin - tó 1,25 kr fyri fríggjadagsblaðið. 
At rokna sum valgreinar eru allar greinar, sum valevni skriva - og geinar frá øðrum, sum blaðstjórnin metir sum valtilfar. Skipanin verður í gildi fram til 
løgtingsvalið.
Valgreinar skulu sendast við telduposti til post@sosialurin.fo - og tær skulu vera rættlisnar og harvið púra klárar at prenta.

Blaðstjórin

Føroyar skal miða eftir at 
vera ein sjálvberandi tjóð 
bæði búskaparliga, mentun-
arliga og stjórnarskipanar-
liga. Uppskotið hjá Javnað-
arflokkinum um eina sjálv-
stýrislóg er eitt frálíkt 

grundarlag. Hetta uppskot 
ásetur, at sjálvstýrislógin 
skal staðfesta ein sam-
starvssáttmála – ein sam-
veldissáttmála, sum tvey 
sjálvstøðug og javnsett 
lond í ríkisfelagsskapi 
hvørt við annað.

Søgan seinastu 100 árini 
hevur prógvað, at einki - 
als einki spyrst burturúr, tá 
ið ein lítil meiriluti ella ein 
stórur minnuluti við ógvus-
ligum orðadrátti ætlar at at 
trýsta einar sjálvstøðugar 
Føroyar fram. Tað hevur 
ongantíð givið framburð, 
og fer ogantíð at gera tað. 

Fólkatingssessurin skal 
brúkast til at slóða fyri ein-

um felagsskapi millum 
Føroyar og Danmark á 
jøvnum føti. Einum fræls-
um felagsskapi, sum gevur 
Føroyum møguleika fyri at 
virka  sjálvstøðugt millum 
onnur lond. Er grundlógin 
ein forðing fyri hesum, ja, 
so má hesin spurningur 
loysast við støði í tí 
arbeiði, sum stjórnarskip-
anarnevndin hevur gjørt.

Tíverri mugu vit siga, at 
eisini hetta seinasta val-
skeiðið hava okkara fólka-
tingsumboð drigið føroysk-
ar ósemjur niður á røðara-
pallin í Fólkatinginum, og 
fløkt føroyskan og danskan 
politikk saman, heldur enn 

at slóða fyri semjum.Tað er 
taparalyndi út um alt mark. 

Javnaðarflokkurin ætlar 
sær inn á vinnarabreytina.

Vinnarabreytin

Javnaðarflokkurin

HELENA DAM Á 
NEyStABø

